
					এই পাতাটির মুদ্রণ সংশোধন করা প্রয়োজন। 
১৪০ ওয়ালেসের জীবনবৃত্ত। খড়াঘাতে দুইজনকেই নিহত করিলেন। একমাত্র সেই বালক জীবিত রহিল। সে ভয়ে কাপিতে কপিতে ওয়ালেসের চরণতলে গিয়া পড়িয়া ক্ষমা প্রার্থনা করিল। সে বলিল যে সে তাহাদিগের অভিপ্রায় বুঝিতে না পারিয়া তাহাদিগের সহিত মিলিত হইয়াছিল, এবং তাহাদিগের আহার-সামগ্রী সংগ্রহ ভিন্ন আর কোনও কার্যে লিপ্ত থাকিত না। ওয়ালেস তাহার নিকট যে সকল খাদ্যসামগ্রী ছিল তৎসহ সেই বালককে আপনার সঙ্গে লইয়া গেলেন, এবং আনুযাত্ৰিকবর্গের নিকট আসিয়া আনুপূর্বিক সমস্ত বৃত্তান্ত বলিলেন। তাহারা ভীত ও বিস্মিত হইয়া এরূপ একাকী পরিভ্রমণের জন্য ওয়ালেসকে তিরস্কার করিতে লাগিলেন। | সেই বালকের নিকট তাহারা সেই প্রদেশের অবস্থা অবগত হইয়া জানিলেন যে র্যান্ক নগরে না পৌছিলে কোন প্রকার খাদ্যসামগ্রী পাইবার আশা নাই। সুতরাং তঁাহাবা সেই রাত্রিতেই সেই নগবাভিমুখে যাত্রা কবিয়া রাত্রি থাকিতে থাকিতেই তথায় পেছিলেন। সেই অল্পসংখ্যক সৈন্য লইয়াই সেই রজনীতেই ওয়ালেস, গবদুর্গ আক্রমণ করিলেন। ওয়ালেসের প্রচণ্ড পদাঘাতে দুর্গদ্বার নিরর্গল হইল, এবং সেই শব্দে দুর্গের অধিবাসীরা সকলে জাগিয়া উঠিলেন। দুর্গাধ্যক্ষ ও দুর্গের অন্যান্য অধিবাসিগণ সকলেই স্কটপ্রাণভয়ে মাত্র ইংৰাজদের শরণাপন্ন হইয়াছিলেন। এক্ষণে সুতরাং সকলেই মহোল্লাসে ওয়ালেসের পতাকামূলে দাঁড়াইলেন।
দেশের লােকের মনের অবস্থা পরীক্ষা করিবার জন্য ওয়ালেস, পরদিনই জাতীয় পতাকা উড্ডীন করিয়া ইংরেজদিগের বিরুদ্ধে যুদ্ধ ঘোষণা করিবেন স্থির করিলেন। অশ্বারােহিগণের জন্য পর্যাপ্ত সামরিক অশ্ব সংগ্রহ করা হইল। এই ক্ষুদ্র পেটিয়ট সেনা সুসজ্জিত হইয়া ডন কেল, ড-দুর্গ অভিমুখে যাত্রা করিলেন। তাহা দিগের আগমনবার্তা শুনিয়াই তথাকার বিসপ-সেন্ট জষ্টনে প্রস্থান করিলেন। ডন কেলড দুর্গে যত ইংরাজ সৈন্য ছিল সমস্তই স্কট বীরবৃন্দের শাণিত খঘাতে নিহত হইল। দুর্গ লুণ্ঠন করিয়া

		 এই পাতা শেষ সম্পাদিত হয়েছে ১৭:১০টার সময়, ১৭ সেপ্টেম্বর ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

